
15 Augustus 2025                                                                Uitgawe: 4/3/2025 

 

 

Sport: 

Soos u weet, vind ons ABSA Tjokkie-hokkiedag Saterdag by die Universiteit van die Vrystaat 
plaas. Dit beloof om weer ’n baie mooi dag te wees waar spelers van regoor die Vrystaat gaan 
deelneem. Ouers moet asb. vroeg genoeg opdaag, aangesien parkering ’n uitdaging is. 
Programme met tye is reeds versprei.  Heerlike eet- en drinkgoed word deur die ouerkomitee 
en ander “Vendor”-stalletjies te koop aangebied. 
 
Baie dankie aan die ouers wat aangedui het dat hul behulpsaam sal wees met die 
voorbereiding van voedsel asook met verkope. Dit is lekker om te weet dat julle ook bereid is 
om die ekstra myl te stap.  (Onthou ‘n piekniekkombers en kampstoel, want die dag kan lank 
raak.) 
 
Baie sterkte aan ons tennisspanne wat die komende week aan toernooie in Cradock en 
Potchefstroom gaan deelneem. Ons wens hul sterkte toe met hierdie kompeterende 
geleenthede. Baie dankie aan ons borge (McDonalds, Bloemfontein Motors en Magalies) wat 
die klere geborg het waarin hierdie spelers gaan deelneem. 
 
Kultuur: 
Volgende week is die skool se twee kore ook in aksie. Op Dinsdagaand, 19 Augustus bied 
Tjokkies ons eie Koorfees by NG-Kerk Pellissier as deel van ons 55-jarige feesvieringe aan. Dit 
beloof om ’n aand van pragtige sang te wees waar verskeie skoolkore van regoor die stad 
deelneem. Indien u belangstel om kaartjies vir die geleentheid te koop, kan juf. Louise van 
Blerk by die skool gekontak word. 
 
Op Donderdag, 21 Augustus neem ons senior koor ook deel aan Hoërskool Sentraal se 
Casaleggio-aand wat ook altyd ’n glansgeleentheid is.  
 
Akademie: 
Ouers word weereens daaraan herinner dat kwartaal 3 se assesserings hoofsaaklik bestaan uit 
take en projekte wat deur die leerders gedoen moet word. Hierdie take moet asb. nie deur 
die ouers gedoen word nie. Ons wil die kinders se vermoë toets en nie die ouers s’n nie. Daar 
sal geleentheid in klastyd gegee word sodat leerders daaraan kan werk. Ouers mag wel help 
met die versamel van inligting. 
 

 UIT DIE KANTOOR 

 VERJAARSDAE 

15 Aug.: KS Tjoklympics (Pre-Primêre Skool) 

  Skool verdaag om 12:00 

16 Aug.: ABSA Tjokkie-hokkiedag 

18 Aug.: Finkom vergadering 

  Tennisliga vs S.P.S. 

19 Aug.: Tjokkies Koorfees (NG Pellissier) 

20 Aug.: Cradock Tennistoer 

  Potch. Tennistoer 

21 Aug.: Rivista Kompetisie (Pom-poms/Ritmegroep) 

  Hokkieliga vs SMS (tuis) 

 

 BELANGRIKE DATUMS 

20 Aug.: Mev. Liezl Boshoff (Admin.- ontvangs) 

Veiligheid 

Die skool het einde verlede kwartaal ‘n diefstal voorval gehad op die skoolterrein waar 

daar vanuit een van die personeellede se voertuig waardevolle goedere deur ’n onbekende 
besoeker geneem is. Die verdagte het die skool betree via die personeelhek (hek 2). 

Na konsultasie met die sekuriteitsfirma, is besluit dat die klein hekkie by hek 2 en hek 3 

vanaf 14:00 in die middae gesluit sal word en ouers slegs by die hoofhek en hek 4 die skool 

kan betree. Ouers moet dus asb. kennis neem van hierdie verandering. 

 

 ANDER 

“Clickbait” Clickbait op sosiale media is wanneer ’n opskrif, prent of video doelbewus baie opvallend, dramaties of geheimsinnig gemaak word om mense nuuskierig te maak sodat hulle daarop klik – maar die inhoud self is dikwels oordrewe, misleidend of van minder waarde as beloof. Ouers word daarop attent gemaak dat dit uiters gevaarlik is vir minderjarige kinders wat dikwels nie weet dat hul identiteit daardeur gesteel word nie. Dit het onder my aandag gekom dat daar Tjokkie-kinders is wat op sulke platforms is. Ek pleit by ouers om u kind se selfoon gereeld te inspekteur en hul die gevare daarvan te vertel. Daar word soms ook op die platform gevra dat kinders hul foto’s en persoonlike inligting daarop moet deel. Dit is uiters gevaarlik. 
 

You tube 

Daar is sekere You Tube karakters wat ons onrustig maak omdat dit onskuldig 

voorkom maar sekere negatiewe, gevaarlike of onwenslike boodskappe subtiel 

aan onskuldige kinders oordra. Van hierdie karakters wat tot ons aandag gekom 

het, is o.a. Huggy Wuggy en Labubu.  

Ons vind dat sommige kinders by die skool wel oor hierdie karakters praat of in 

speletjies gebruik en wil beklemtoon dat ons dit nie goedkeur nie. Ons wil u as 

ouers ook net weer bedag maak daarop dat You Tube en Internet gebruik van 

veral jonger kinders baie goed gemonitor moet word om ons kinders teen 

negatiewe invloede te beskerm.   
Ons benodig werklik u as ouers se samewerking om ons kinders te beskerm. 

 ENGLISH WEEK 

Attached the formal letter in this regard with more details. 

 VAN DIE MAMMAS WAT BID  

Voel jy moeg, oorweldig en onseker? Die Here Jesus is ons bron van krag, Hy is betroubaar 

en ons kan hom vertrou met al ons swakhede.  

Psalms 23:3 AFR20 

Hy gee my nuwe lewenskrag; Hy lei my op die regte paaie ter wille van sy Naam. 

 

https://bible.com/bible/3499/psa.23.3.AFR20 

 

 UIT DIE BEMARKINGSKANTOOR  

Advertensiespasie: 

Advertensieborde:  Die borde sal binne die skoolgronde aan die noordekant van die 

rugbyveld (voor die snoepie) aangebring word.  Die bord sal aan albei kante ge-

“print” moet wees. Die spasie is vir een jaar geldig en u is self verantwoordelik vir 

die maak van die bord.   

Koste:  Adverteringspasie by Tjokkies word verkoop teen R3 000.00 per jaar 

Dit is slegs R250 per maand vir uitstekende advertensie. 

(cromadek 1 444,5 x 500mm en type area 1 385 x 440) 

 

Jaarlikse tafelkalender - “DESKPAD” 

Indien jy belangstel om op ons “deskpad” te adverteer, laat weet asb. so spoedig 
moontlik sodat ek ‘n spasie kan uithou voor ander dit opraap. Dit gaan gewoonlik 

vinniger as BLACK FRIDAY Specials…  

 

• “DESKPAD”:  U kan advertensiespasie koop op ons pragtige Tafelkalender.  
Daar is slegs 8 spasies:   
(7.5cm x 4cm) dis so min of meer ‘n visitekaartjie se grootte, beskikbaar @ 
R4000.  U kry op elke blad blootstelling teen ‘n bedrag van minder as 
R350.00 per maand. 
 

Vir meer inligting, kontak vir Suzane by bemarker@tjokkies.co.za. 

Kaartjieverkope open op Karri op 15 Augustus en sluit weer op 29 Augustus. 

 SNUFFELS 

